
 
 
 
 
 
 

 

ᐱᓕᕆᐊᒃᓴᓄᑦ ᐸᕐᓇᐅᑎ 

2024-2027 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 



 
 
 
 
 
 
 
 
 
 
 
 
 
 

 

ᑎᑎᕋᖅᑕᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ©2024 
 

ᑐᑭᓯᒋᐊᑲᓐᓂᕈᒪᒍᕕᑦ ᐱᔪᒪᒍᕕᓪᓘᓃᑦ ᐊᔨᖏᓐᓂᑦ ᑖᑉᓱᒪ  

ᐅᓂᑉᑳᑉ ᓇᓕᒥᐊᖏᓐᓂᒃ ᐊᑐᖅᑕᐅᕙᒃᑐᓂᑦ ᐅᖃᐅᓯᐅᓗᒋᑦ,  
ᐊᓕᓚᔫᓗᒋᑦ, ᖃᕆᑕᐅᔭᒃᑰᕈᖕᓇᕐᓗᒋᓪᓘᓃᑦ ᖃᐅᔨᒋᐊᕐᕕᒋᓗᒋᑦ:  
 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ  
ᑎᑎᖅᑲᐅᓯᕝᕕᒃ 39  

41 ᓯᕗᓪᓕᖅ ᐋᕕᓂᐅ ᑲᖏᖅᖠᓂᖅ, ᓄᓇᕗᑦ X0C 0G0 
 
 800.267.4394 

 800.269.1125 
 www.elections.nu.ca 
 info@elections.nu.ca 

 
 
 
 
 
 

 



Table of Contents 

ᐱᔾᔪᑎᖓ ..................................................................................................................................................... 1 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᓐᓄᑦ ᐋᖅᑭᒃᓯᒪᔪᖅ ............................................................................... 2 

ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎ ($000) .......................................................... 2 

ᐱᔭᒃᓴᐅᑎᖓᑦ .............................................................................................................................................. 3 

ᒪᓕᒐᕆᔭᖏᑦ ................................................................................................................................................ 3 

ᐱᓕᕆᐊᕆᓗᐊᖅᑕᖓᑦ ................................................................................................................................. 3 

ᒪᓕᒐᖅ ........................................................................................................................................................ 4 

ᐱᓕᕆᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᒻᒪᓗ ᑎᑎᕋᕐᕕᖓᑕ ............................................................. 5 

ᐅᓂᑉᑳᖅ ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ 2023-2024 ........................................................................................ 7 

ᓯᕗᓪᓕᖅᐸᐅᑎᔭᐅᓂᐊᖅᑐᑦ ᓂᕈᐊᖅᑐᓕᕆᔨᐅᑉ ᐊᖓᔪᖅᖄᖓᑕ ᑎᑎᕋᕐᕕᖓᓄᑦ 2024-2027 ............................... 8 

ᑎᑎᖅᑲᒧᑦ ᐃᓚᒋᔭᐅᔪᖅ A - ᐃᓅᔪᓂᒃ ᐱᓕᕆᔨᖃᕐᓂᕐᒧᑦ ᐸᕐᓇᐅᑎ ..................................................................... 10 

ᑎᑎᖅᑲᒧᑦ ᐃᓚᒋᔭᐅᔪᖅ B - ᑮᓇᐅᔭᐃᑦ ᒥᒃᓵᓄᑦ ᓇᐃᓈᖅᓯᒪᔪᑦ ........................................................................... 14 
 



1 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ ᐱᓕᕆᐊᕆᐊᒃᓴᓄᑦ ᐸᕐᓇᐅᑎ 2024-2027 

 

ᐱᔾᔪᑎᖓ 
 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᖕᒥᒃᑰᖓᔪᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᖓ ᐊᒻᒪᓗ 

ᑲᖏᖅᖠᓂᕐᒦᑦᑐᖅ, ᓄᓇᕗᒻᒥᑦ. ᐊᐅᓚᑦᑎᔨᒃᑯ ᐱᔨᑦᑎᕋᐃᔨᒃᑯᓪᓗ ᑲᑎᒪᔨᖏᑦ ᒪᓕᒐᓕᐅᕐᕕᐅᑉ 

ᖃᓄᐃᓕᐅᖁᔨᖃᑦᑕᖅᑐᑦ ᓈᒻᒪᒃᓴᖅᖢᑎᒡᓗ ᑮᓇᐅᔭᖅᑑᑎᖏᓐᓂᒃ ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦᑕ. ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐱᔪᖕᓇᖅᑎᑦᑎᔪᖅ ᑐᑭᖓᓂᑦ ᓄᓇᕗᒻᒥ ᓂᕈᐊᖅᑐᓕᕆᒃᑯᑦ 

ᐊᑐᖅᑕᐅᓂᖓᓄᑦ ᖃᓄᐃᑦᑑᓂᕋᐃᓗᑎᒃ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ.  

 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᒃᑯᐊᖅᑕᐅᖃᑦᑕᖅᑐᖅ ᓄᓇᕗᒻᒥ ᑲᒥᓯᓇᒧᑦ ᐃᒪᓐᓈᖅᑐᖅᑕᐅᑉᓗᓂ 

ᒪᓕᒐᓕᐅᕐᕕᖕᒧᑦ ᐅᑭᐅᓄᑦ 7-ᓄᑦ ᐱᓕᕆᓂᐊᕐᓗᓂ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ 

ᒪᓕᒐᓕᕆᓂᒃᑰᖓᔪᓂᒃ ᐱᔭᒃᓴᐅᑎᖃᖃᑦᑕᖅᑐᖅ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᐊᐱᖅᑯᑏᑦ 

ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᓄᓇᓕᐸᐅᔭᓄᑦ, ᑕᐅᓐᓄᑦ ᐊᒻᒪᓗ 

ᓄᓇᓕᐊᓛᓄᑦ ᐱᖁᔭᖅ, ᕼᐋᒻᓚᒃᑯᓐᓄᑦ ᐱᖁᔭᖅ, ᐃᒪᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ 

(ᒪᓕᒃᖢᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ).  

 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎᖃᖅᑐᖅ $1.488 ᒥᓕᔭᓐᓂᒃ2023-2024-ᒧᑦ 

ᐅᑭᐅᕆᔭᐅᔪᒧᑦ. ᑎᑎᕋᕐᕕᖕᒥᑦ ᐃᓚᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒻᒪᓗ ᓯᑕᒪᐃᑦ ᐱᓕᕆᔩᑦ. ᐱᓕᕆᐊᒧᑦ 

ᐃᓂᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᑲᔪᖅᑎᖓ, ᐊᐅᓚᑦᑎᔨ ᑮᓇᐅᔭᓄᑦ, ᐊᐅᓚᑦᑎᓂᕐᒧᑦ ᐊᒻᒪᓗ 

ᓂᕈᐊᒐᒃᓴᐃᑦ ᒥᒃᓵᓄᑦ, ᐊᐅᓚᑦᑎᔨ ᐊᐅᓛᖅᑎᑦᑎᓂᕐᓂᑦ ᐊᒻᒪᓗ ᑐᓴᐅᒪᑎᑦᑎᓂᕐᓂᑦ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔨ.   

 

ᓂᕈᐊᖅᑎᑦᑎᓂᖃᖅᑎᓪᓗᒍ, ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑳᓐᑐᕌᒃᑎᑦᑎᖃᑦᑕᖅᑐᖅ 22- ᓂᒃ 

ᓂᕈᐊᖅᑐᓕᕆᔨᓂᒃ ᐊᒻᒪᓗ 31-ᓂᒃ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᓐᓂᒃ. ᓂᕈᐊᖅᐸᒌᕐᓇᐅᑎᓪᓗᒍ ᐊᒻᒪᓗ 

ᓂᕈᐊᕐᓇᐅᑉ ᐅᑉᓗᖓᓂᑦ, 47-ᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓂᒃ, 30-ᓂᒃ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᓂᒃ 

ᐊᒻᒪᓗ 30-ᓂᒃ ᓂᕈᐊᖅᑎᓂᒃ ᐊᑎᓕᐅᕆᔨᓂᒃ ᐱᓕᕆᓚᐅᐱᓪᓚᒃᑎᑦᑎᖃᑦᑕᖅᑐᖅ. 

 

ᕼᐋᒻᓚᒃᑯᓐᓄᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ 

ᐊᔪᕈᖕᓃᖅᓴᐃᖃᑦᑕᖅᑐᑦ, ᐃᓂᓕᐅᕆᑉᓗᑎᒃ, ᒪᓕᒐᓕᕆᓂᕐᒧᑦ ᐊᒻᒪᓗ ᐊᑐᖅᑕᐅᓂᐊᖅᑐᓂᒃ ᐃᑲᔪᖃᑦᑕᖅᑐᑦ 

ᕼᐋᒻᓚᒃᑯᓐᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᑦ. 

 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑳᓐᑐᕌᒃᑎᑦᑎᖃᑦᑕᖅᑐᖅ ᒪᓕᒐᓕᕆᔨᒥᒃ, ᑲᑉᐳᔾᔭᓅᖅᑐᑦ ᒥᒃᓵᓄᑦ 

ᐃᑲᔪᖅᑎᒥᒃ, ᓄᓇᙳᐊᓕᕆᔨᒥᒃ ᐊᒻᒪᓗ ᖃᕆᑕᐅᔭᒃᑯᑦ ᓂᕈᐊᖅᑏᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᐃᑲᔪᖅᑎᒥᒃ. 

ᐅᖃᖅᑎ- ᒪᓕᒐᓕᐅᕐᕕᒃ 

ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦ�

ᑳᓐᑐᕌᒃᑕᐅᔪᑦ 
ᓂᕈᐊᖅᑐᓕᕆᔩᑦ 
ᐃᑲᔪᖅᑎᖏᑦ** 

ᐊᐅᓚᑦᑎᔨ 
ᐊᐅᓛᖅᑎᑦᑎᓂᕐᓂᑦ 

ᐊᒻᒪᓗ 
ᑐᓴᐅᒪᑎᑦᑎᓂᕐᓂᑦ 

ᑐᓴᐅᒪᖃᑦᑕᐅᑎᓕᕆᔨ 
ᐊᐅᓚᑦᑎᔨ ᑮᓇᐅᔭᓂᒃ, 
ᐊᐅᓚᑦᑎᓂᕐᒧᑦ ᐊᒻᒪᓗ 
ᓂᕈᐊᒐᒃᓴᒃᓴᐃᑦ ᒥᒃᓵᓄᑦ 

ᐃᑲᔪᖅᑎᖓ 
ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑕ 

ᓂᕈᐊᖅᑐᓕᕆᔨᐅᑉ 

ᑐᒡᓕᐊ, 

ᓂᕈᐊᕆᐊᖅᑐᕐᕕᖕᒥᑦ 

ᑳᓐᑐᕌᒃᑕᐅᔪᑦ 
ᓂᕈᐊᖅᑐᓕᕆᔩᑦ** 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᓐᓄᑦ ᐋᖅᑭᒃᓯᒪᔪᖅ 
 

 

 

** ᐱᓕᕆᑎᑕᐅᖃᑦᑕᖅᑐᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓄᑦ 
ᐊᒻᒪᓗ ᓂᕈᐊᖅᑎᑦᑎᓂᖃᖅᑎᓪᓗᒍ 

 
ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎ ($000) 

	
 2023-2024 2024-2025 2025-2026 2026-2027 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ  
ᐊᖓᔪᖅᑲᖓᑦᑕ 

1,488 1,851 2,998 1,488 

ᐱᔭᒃᓴᐅᑎᖓᑦ 
 

 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐱᔾᔪᑎᒋᔭᖓ ᐋᖅᑭᐅᒪᔪᒥᒃ ᒪᓕᒃᑕᐅᓂᐊᖅᑐᒥᒃ ᑐᑭᓕᖕᒥᑦ 
ᐱᔪᖕᓇᐅᑎᒋᔭᐅᔪᑦ ᐃᓱᒪᖅᓱᕈᖕᓇᕐᓂᕐᓗ ᐊᑐᖅᑕᐅᓂᖓᓄᑦ ᓄᓇᕗᒻᒥᐅᓄᑦ ᐊᒻᒪᓗ ᐊᔾᔨᒌᒃᑎᑦᑎᓂᒃᑯᑦ 
ᐃᓚᐅᖃᑕᐅᔪᖕᓇᕐᓂᖏᓐᓄᑦ ᓇᓗᓇᐃᖅᓯᓗᑎᒃ ᖃᓄᐃᖓᓂᕆᔭᖓᓂᒃ ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᓄᑦ ᓂᕈᐊᕈᑕᐅᔪᑦ. 
 

ᒪᓕᒐᕆᔭᖏᑦ 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᐊᖃᕐᓂᐊᖅᑐᖅ ᐃᒪᓐᓇᐃᓕᐅᕐᓗᓂ: 

• ᐃᑲᔪᖅᑐᐃᓗᓂ ᐃᓚᐅᖃᑕᐅᓂᖏᓐᓄᑦ ᓂᕈᐊᖅᑎᐅᔪᓗᒃᑖᑦ ᓄᓇᕗᒻᒥᑦ; 

• ᐊᔪᕐᓇᙱᑎᒋᐊᕐᓗᒍ ᓂᕈᐊᖅᑎᓗᒃᑖᑦ ᓂᕈᐊᖃᑕᐅᓂᖏᓐᓄᑦ ᐱᔪᒪᒍᑎᒃ, ᐃᓱᒪᒋᓗᒍ ᐊᔾᔨᐅᖏᑦᑐᓂᒃ 

ᑎᑭᑕᐅᖃᑦᑕᕐᓂᕆᔭᖓ ᓄᓇᕗᑦ; 

• ᒥᑭᓛᒃᑰᖅᑎᓪᓗᒋᑦ ᑐᓗᖅᑕᕈᑕᐅᔪᑦ ᓂᕈᐊᒐᒃᓴᐅᔪᒪᔪᓄᑦ; 

• ᖃᐅᔨᒪᑎᒋᐊᕐᓗᒋᑦ ᐃᓄᓗᒃᑖᑦ ᐋᖅᑭᐅᒪᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓄᑦ; 

• ᓄᓇᕗᒻᒥ ᐊᑐᖅᑕᐅᔪᑦ ᐅᖃᐅᓯᓂᒃ ᐊᑐᖃᑦᑕᕐᓗᑎᒃ ᑐᑭᓯᐅᒪᔾᔪᑎᓄᑦ; 

• ᐱᓕᕆᖃᑎᒋᓗᒋᑦ ᐊᓯᖏᑦ ᐃᓂᐅᔪᑦ ᓄᓇᕗᑦ ᐃᓗᐊᓂᑦ, ᑲᓇᑕᒥᑦ ᐊᓯᖏᓐᓂᓪᓗ ᓄᓇᕐᔪᐊᕐᒥᑦ 

ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᑎᒥᐅᔪᑦ; 

• ᐃᖢᐊᓛᒃᑰᕆᐊᖅᑐᒃᑯᑦ ᐊᐅᓚᓪᓗᒋᑦ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ; 

• ᐃᓚᓕᐅᑎᓗᒋᑦ ᐊᑐᖅᑕᐅᔪᖕᓇᖅᑐᑦ ᒪᓕᒐᐃᑦ ᐊᐅᓚᑦᑎᔪᑦ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᓂᒃ ᐱᓕᕆᐊᕆᓂᐊᕐᓗᒋᑦ ᐊᔾᔨᐅᖏᑦᑐᓂᒃ ᑎᑭᑕᐅᖃᑦᑕᕐᓂᖓᓂᒃ ᐱᑕᖃᓕᕌᖓᑦ 

ᓄᓇᕗᒻᒥᑦ; 

• ᕿᒥᕐᕈᓗᒋᑦ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᕙᓪᓕᐊᓂᐅᔪᖅ, 

ᐃᓕᑦᑎᓂᐊᕐᓗᓂ ᐊᑐᖃᑦᑕᖅᓯᒪᔪᕐᒥᑦ ᑎᑭᐅᑎᔪᒪᓂᕐᒧᑦ ᐱᔭᐅᔭᕆᐊᖃᖅᑐᓂᒃ ᓄᓇᕗᒻᒥᐅᓄᑦ. 

 

ᐱᓕᕆᐊᕆᓗᐊᖅᑕᖓᑦ 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐊᐅᓚᑦᑎᖃᑦᑕᖅᑐᖅ ᓄᓇᕗᒻᒥ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ 

ᕼᐋᒻᓚᒃᑯᑦ ᓂᕈᐊᖅᑎᑦᑎᓂᖏᓐᓂᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ, ᐃᓚᒋᔭᐅᑉᓗᑎᒃ ᐊᖏᖃᑎᒌᖕᓂᐅᔪᓄᑦ 

ᐊᓯᖏᓐᓂᒃ ᐱᔾᔪᔾᔨᓂᒃ ᐊᐅᓚᑦᑎᓂᕐᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ ᓯᓚᑖᒎᖅᑐᓂᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ ᐱᖁᔭᐅᑉ.  

ᒪᓕᒐᖅ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ ᐊᒥᕋᐃᔭᕐᕕᒃ 2003-ᒥᑦ. ᒪᓕᒃᑕᐅᔭᕆᐊᖃᖅᑐᖅ 

ᓄᓇᕗᒻᒥ ᓂᕈᐊᖅᑎᑦᑎᓂᐅᔪᓗᒃᑖᓄᑦ ᐊᒻᒪᓗ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᕼᐋᒻᓚᒃᑯᓐᓄᑦ 

ᓂᕈᐊᖅᑎᑦᑎᓂᕐᓄᑦ. 

 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ ᑕᖅᑮᓐᓇᕐᔪᐊᖅ 2014-ᒥᑦ. ᒪᓕᒃᑕᐅᔭᕆᐊᖃᖅᑐᖅ 

ᓄᓇᕗᒻᒥ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓗᒃᑖᓄᑦ ᓄᓇᕗᒻᒥᑦ, ᐃᓚᐅᙱᖦᖢᑎᒃ ᐃᒥᐊᓗᐃᑦ ᒥᒃᓵᓄᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ. 

 

ᑕᐅᓐᓄᑦ,  ᓄᓇᓕᐸᐅᔭᓄᑦ ᐊᒻᒪᓗ ᓄᓇᓕᐊᓛᓄᑦ ᐱᖁᔭᖅ, ᕼᐋᒻᓚᒃᑯᓐᓄᑦ ᐱᖁᔭᖅ 

ᐊᔾᔨᒌᓕᖅᑕᐅᓯᒪᓕᖅᑎᓪᓗᒋᑦ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓃᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ, 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᐱᔭᒃᓴᐅᑎᖃᖅᑐᖅ ᒪᓕᒡᓗᒋᑦ ᐱᖁᔭᖅ ᐅᖃᖃᑎᒋᓗᒍ ᓄᓇᓕᖕᒥᑦ 

ᒐᕙᒪᓄᑦ ᐊᒻᒪᓗ ᐱᔨᑦᑎᕋᐃᔨᒃᑯᓐᓂᑦ ᒥᓂᔅᑕᐅᔪᖅ ᐃᓂᓕᐅᕆᓂᐅᑉ ᒥᒃᓵᓄᑦ ᐊᐅᓛᖅᑎᑦᑎᓂᐊᕐᓗᑎᒃ ᓄᑖᒥᒃ 

ᓂᕈᐊᖅᑎᑦᑎᓂᕐᒥᑦ ᕼᐋᒻᓚᒃᑯᑦ ᑲᑎᒪᔨᖏᓐᓂᑦ ᐸᐸᑦᑎᔨᐅᓚᐅᐱᓪᓚᒃᑐᒥᑦ ᐅᑎᕐᓂᐊᕐᓗᑎᒃ ᓄᓇᓕᖕᒥᑦ 

ᓂᕈᐊᖅᑕᐅᔪᓄᑦ ᑎᒥᐅᔪᒧᑦ.  

 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ  

ᐊᔾᔨᒌᓕᖅᑕᐅᓯᒪᓕᖅᑎᓪᓗᒋᑦ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓃᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ, 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᐱᔭᒃᓴᐅᑎᖃᖅᑐᖅ ᒪᓕᒡᓗᒋᑦ ᐱᖁᔭᖅ ᐅᖃᖃᑎᒋᓗᒍ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᒥᓂᔅᑕᐅᔪᖅ ᐃᓂᓕᐅᕆᓂᐅᑉ ᒥᒃᓵᓄᑦ ᐊᐅᓛᖅᑎᑦᑎᓂᐊᕐᓗᑎᒃ ᓄᑖᒥᒃ 

ᓂᕈᐊᖅᑎᑦᑎᓂᕐᒥᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᑲᑎᒪᔨᖏᓐᓂᑦ ᐸᐸᑦᑎᔨᐅᓚᐅᐱᓪᓚᒃᑐᒥᑦ ᐅᑎᕐᓂᐊᕐᓗᑎᒃ 

ᓄᓇᓕᖕᒥᑦ ᓂᕈᐊᖅᑕᐅᔪᓄᑦ ᑎᒥᐅᔪᒧᑦ. 

 

ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ 

ᐊᖏᖃᑎᒌᒍᑎᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒥᒃ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ 

ᐱᔭᒃᓴᐅᑎᖃᖅᑐᖅ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕐᓗᑎᒃ ᐊᒻᒪᓗ ᐃᒥᐊᓗᐃᑦ ᒥᒃᓵᓄᑦ ᑲᑎᒪᔨᕋᓛᓄᑦ 

ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ. 

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓ ᑎᒃᑯᐊᖅᓯᔪᖕᓇᖅᑐᖅ ᐃᓚᒋᔭᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᓂᕈᐊᖅᑐᓕᕆᓂᕐᒧᑦ ᐱᖅᑲᓇᐃᔭᖅᑎᐅᓂᐊᕐᓗᑎᒃ ᐊᓯᖏᓐᓂᒃ ᓈᒻᒪᒃᑐᒥᒃ ᐃᖅᑲᓇᐃᔭᖅᑎᒃᓴᖅᑕᙱᑉᐸᑦ 
ᓄᓇᓕᖕᒥᑦ. 

ᐱᓕᕆᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᒻᒪᓗ ᑎᑎᕋᕐᕕᖓᑕ 
 

ᐊᑐᐊᒐᓕᐅᕆᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐊᑐᐊᒐᓕᐅᖃᑦᑕᖅᑐᖅ ᐊᐅᓚᑦᑎᓂᐊᕐᓗᑎᒃ ᑭᑐᓗᒃᑖᓄᑦ 

ᓂᕈᐊᖅᑎᑦᑎᓂᕐᓂᒃ, ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᒃ, ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ. ᐊᑐᐊᒐᐃᑦ 

ᑐᓂᓯᖃᑦᑕᖅᑐᑦ ᑐᙵᕕᖕᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ ᓂᕈᐊᖅᑎᑦᑎᓂᖃᕐᓂᐊᕐᓗᑎᒃ ᐊᔾᔨᒌᖓᔪᒥᒃ ᐊᒻᒪᓗ 

ᐱᔭᒃᓴᐅᑎᖃᕐᓂᒃᑰᖓᔪᒥᒃ, ᐊᒻᒪᓗ ᑲᒪᖃᑦᑕᖅᑐᑦ ᒪᓕᒃᑕᐅᒐᓗᐊᕐᓂᖏᓐᓄᑦ ᒪᓕᒐᐅᔪᑦ. 

 
ᒪᓕᒃᑕᐅᔭᕆᐊᖃᖅᑐᓕᕆᓂᖅ  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᖃᑎᖃᐃᓐᓇᖃᑦᑕᖅᑐᖅ ᓂᕈᐊᒐᒃᓴᓂᒃ, ᑮᓇᐅᔭᓕᕆᔨᓂᒃ ᐊᒻᒪᓗ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᓂᒃ ᒪᓕᒃᑕᐅᑦᑎᐊᕋᓗᐊᕐᓂᖏᓐᓄᑦ ᒪᓕᒐᐃᑦ. 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐃᑲᔪᖃᑦᑕᖅᑐᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒥᒃ, ᐸᓯᔭᒃᓴᓕᕆᔨᒃᑯᑦ 

ᑲᓇᑕᒥᑦ ᐊᒻᒪᓗ ᐳᑭᖅᑕᓕᖕᓂᑦ ᖃᐅᔨᓴᐃᑎᓪᓗᒋᑦ ᓯᖁᒥᑦᑎᓂᐅᔪᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ ᐊᒻᒪᓗ 

ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ. ᒪᓕᒃᑕᐅᔭᕆᐊᓕᖕᓄᑦ ᐋᖅᑭᒃᓯᓯᒪᔪᑦ ᑖᑉᑯᐊ ᐱᓕᕆᖃᑎᒌᒍᖕᓇᖁᑉᓗᒋᑦ 

ᑐᓂᐅᑎᖃᑦᑕᐅᑎᓂᖏᓪᓗ ᑐᑭᓯᐅᒪᔾᔪᑎᓂᒃ ᐊᑑᑎᖃᖁᑉᓗᒍ. 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑏᑦ ᐊᑐᖅᑕᐅᖃᑦᑕᖅᑐᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐃᓄᖕᒧᑦ ᐱᕋᔭᖕᓂᕐᒧᑦ 

ᐸᓴᒋᔭᐅᓯᒪᔪᒧᑦ, ᐸᓯᔭᐅᖏᖔᕐᓗᓂ ᐱᕋᔭᖕᓂᐅᔪᒧᑦ. ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᑦ ᐃᓚᐅᔪᖕᓇᖅᑐᑦ: 

ᐊᑭᓖᑎᑕᐅᓗᓂ, ᐃᓄᓗᒃᑖᓄᑦ ᐊᑕᐅᓯᕐᒧᓪᓘᓐᓃᑦ ᒪᒥᐊᓪᓗᓂ, ᐃᓱᒪᒋᔭᐅᔪᖕᓃᕐᕕᐅᔪᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᕐᓗᒋᑦ, ᐊᒻᒪᓗ ᓄᓇᓕᖕᒥᑦ ᐱᓕᕆᑎᑕᐅᓗᓂ. ᐳᑭᖅᑕᓖᑦ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑲᖓᑦ ᑐᓂᓯᖃᑦᑕᖅᑐᑦ 

ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐃᑲᔫᑕᐅᓂᐊᖅᑐᓂᒃ ᖃᐅᔨᔾᔪᑕᐅᓂᐊᖅᑐᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ 

ᐊᑐᖅᐸᑦ ᓈᒻᒪᒐᔭᕐᒪᖔᑦ. 

ᓇᐃᓈᖅᓯᒪᔪᑦ ᑎᒍᔭᐅᔪᓄᑦ ᐊᑐᖅᑕᐅᔪᒃᓴᓄᑦ ᒪᓕᒐᕋᓛᓄ ᑐᓂᓯᖃᑦᑕᖅᑐᖅ ᐳᑭᖅᑕᓕᖕᓄᑦ ᐊᑐᖅᑕᐅᖔᕈᖕᓇᖅᑐᒥᒃ 

ᐊᑭᓖᑎᑦᑎᓂᕐᒧᑦ ᓂᕈᐊᒐᒃᓴᐅᔪᓂᒃ ᑮᓇᐅᔭᓕᕆᔨᖏᓐᓄᓪᓗ ᐱᓕᕆᐊᖃᓚᐅᙱᓐᓂᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓕᖕᓂᒃ ᐊᐅᓚᖅᑎᓪᓗᒋᓪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᓐᓄᑦ ᐃᓱᓕᖅᑳᖅᑎᓐᓇᒍ ᐅᑉᓗᕆᔭᐅᔪᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ. 

 
ᒪᓕᒃᑕᐅᔪᒃᓴᐃᑦ ᐊᒻᒪᓗ ᑕᑕᑎᒐᒃᓴᐃᑦ  

ᐱᖁᔭᖅ ᐊᒻᒪᓗ ᒪᓕᒐᕋᓛᓂᑦ  ᐅᖃᖅᓯᒪᔪᖃᖅᑐᑦ ᑕᑕᑎᒐᒃᓴᐅᔪᓂᒃ ᐊᑐᖅᑕᐅᔭᕆᐊᖃᖅᑐᓂᒃ ᓂᕈᐊᖅᑎᑦᑎᓂᕐᒥᑦ ᐊᒻᒪᓗ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓᑕ ᐱᓕᕆᐊᕆᖃᑦᑕᖅᑕᖏᑦ 

ᑕᑕᑎᕆᐊᓖᑦ ᐊᒻᒪᓗ ᐃᓚᐅᔪᑦ ᒪᓕᒃᑕᐅᔪᒃᓴᐃᑦ ᑐᓂᑉᓗᒋᓪᓗ ᓂᕈᐊᒐᒃᓴᓄᑦ, ᑮᓇᐅᔭᓕᕆᔨᓄᑦ ᐊᒻᒪᓗ ᐃᓄᓗᒃᑖᓄᑦ 

ᐱᔭᐅᔪᖕᓇᖅᖢᑎᒃ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᒋᔭᖏᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᖃᑦᑕᖅᑐᖅ ᐊᐅᓚᖦᖢᒋᓪᓗ ᐱᓕᕆᔨᐅᔪᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓂᑦ. 

 

ᖃᓄᐃᓕᐅᖁᔨᓃᑦ  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᖃᑦᑕᖅᑐᖅ ᐊᒻᒪᓗ ᒪᓕᒃᑎᑦᑎᓂᕐᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ, 

ᓂᕈᐊᒐᒃᓴᓄᑦ, ᑮᓇᐅᔭᓕᕆᔨᓄᑦ, ᕼᐋᒻᓚᐅᔪᓄᑦ, ᐃᓕᓐᓂᐊᖅᑐᓕᕆᔨᐊᓛᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ ᐱᔫᒥᓵᕆᓂᖃᖅᑐᒧᑦ. 

ᖃᓄᐃᓕᐅᖁᔨᓃᑦ ᒪᓕᒃᑎᑦᑎᓃᓪᓗ ᐃᓕᑕᖅᓯᖃᑦᑕᖅᑐᑦ ᐃᓚᒋᔭᐅᔪᓂᒃ ᐱᓕᕆᐊᖑᙱᑦᑐᓂᒃ ᒪᓕᒐᕐᒧᑦ, ᐅᕝᕙᓘᓐᓃᑦ 

ᐱᔭᐅᔭᕆᐊᖃᖅᑐᑦ ᐊᔾᔨᐅᖏᑦᑐᒥᒃ ᐊᑐᕐᓂᖃᖅᑎᑎᓪᓗᒋᑦ.  

 
ᐃᒪᓐᓈᖅᑑᑏᑦ ᐋᖅᑭᒋᐊᕆᐊᖃᖅᑐᓄᑦ  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓈᖅᑐᐃᖃᑦᑕᖅᑐᖅ ᐋᖅᑭᒋᐊᕆᐊᖃᖅᑐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᖏᓐᓂᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒻᒪᓗ ᐱᓕᕆᔨᓄᑦ ᐊᑭᓕᖅᑑᓄᑦ ᒪᓕᒐᕋᓛᑦ. 

ᐃᒪᓐᓈᖅᑑᑕᐅᔪᑦ ᐱᖃᑦᑕᖅᑐᑦ ᐱᔭᕆᐊᖃᖅᑐᓂᒃ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ 

ᐊᐅᓚᑕᐅᑦᑎᐊᕋᓗᐊᕐᓂᖏᓐᓄᑦ ᐃᖢᐊᖅᑐᒃᑯᑦ ᐊᑑᑎᖃᖅᑐᒃᑯᓪᓗ, ᐊᒻᒪᓗ ᑕᑯᒃᓴᐅᑎᑦᑎᔪᖅ ᓄᓇᕗᒻᒥ ᐃᓅᖃᑎᒌᖕᓂᕐᒧᑦ 

ᐃᒃᐱᒋᓂᕆᔭᐅᔪᓂᒃ. 

 
ᐃᓄᓗᒃᑖᓂᒃ ᖃᐅᔨᒪᑎᑦᑎᓂᖅ  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᑐᑭᓯᐅᒪᔾᔪᑎᓕᐅᖃᑦᑕᖅᑐᖅ ᐊᒻᒪᓗ ᑐᓂᐅᖅᑲᐅᑎᒋᑉᓗᒋᑦ 

ᐃᓄᓗᒃᑖᓄᑦ ᐱᔾᔪᑎᖃᖅᑐᓂᒃ ᓂᕈᐊᖅᑎᑦᑎᓂᐅᔪᓂᒃ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓂᒃ. 

ᑐᑭᓯᐅᒪᔾᔪᑏᑦ ᓄᓇᕗᒻᒥ ᐊᑐᖅᑕᐅᔪᓂᒃ ᐅᖃᐅᓯᖏᑦᑎᒎᖓᔪᑦ ᐊᒻᒪᓗ ᐱᔭᐅᔪᖕᓇᖅᖢᑎᒃ ᓄᓇᕗᒻᒥᐅᓗᒃᑖᓄᑦ. 

ᐅᓂᑉᑳᖅ ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ 2023-2024 
 

 ᐱᓕᕆᐊᕆᓗᒍ ᑐᒡᓕᐊᓂᑦ ᓄᓇᕗᒻᒥ ᓄᓇᓕᖕᓂᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ. 

o ᐱᐊᓂᒃᓯᒪᔪᑦ ᐱᓕᕆᐊᖑᓂᖏᑦ 2023-ᒥᑦ ᓄᓇᕗᒻᒥ ᓄᓇᓕᖕᓂᑦ ᓂᕈᐊᖅᑎᑦᑎᓃᑦ. 

o ᐊᔪᕈᖕᓃᖅᓴᖅᑕᐅᓚᐅᖅᑐᑦ ᓂᕈᐊᖅᑐᓕᕆᔨᓂᑦ 

o ᐃᑲᔪᖅᑕᐅᑉᓗᑎᒃ ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ ᓂᕈᐊᖅᑎᑦᑎᓕᕆᓃᑦ ᐊᒻᒪᓗ ᓂᕈᐊᒐᒃᓴᓄᑦ 
ᑐᑭᓯᐅᒪᔾᔪᑎᖃᖅᑎᑦᑎᓃᑦ, ᓄᓇᓕᖕᓄᑦ, ᐃᓕᓐᓂᐊᖅᑐᓕᕆᔨᐊᓛᓄᑦ, ᐃᒥᐊᓗᐃᑦ ᒥᒃᓵᓄᑦ ᑲᑎᒪᔨᐊᓛᓄᑦ 
ᐊᒻᒪᓗ ᓂᕈᐊᖅᑎᑦᑎᔨᓄᑦ 
 

 ᐃᑲᔪᖃᑦᑕᓚᐅᖅᑐᑦ ᓂᕈᐊᕐᕕᖕᓄᑦ ᑭᒡᓕᒋᔭᖏᓐᓄᑦ ᑲᑎᒪᔩᑦ. 

o ᐃᓂᓕᐅᕆᑉᓗᑎᒃ ᐊᒻᒪᓗ ᑎᑎᖅᖃᓕᕆᓂᕐᒧᑦ ᐃᑲᔪᖅᖢᒋᑦ ᓂᕈᐊᕐᕕᖕᓄᑦ ᑭᒡᓕᒋᔭᖏᓐᓄᑦ ᑲᑎᒪᔩᑦ 
ᐱᐊᓂᖕᒪᔾᔪᒃ ᐱᖁᔭᕐᒥᑦ-ᐱᔭᕆᐊᖃᖅᑎᑕᐅᓂᖓᒍᑦ ᕿᒥᕐᕈᓂᖓᑦ ᓄᓇᕗᒻᒥᑦ ᓂᕈᐊᕐᕕᖕᓄᑦ ᑭᒡᓕᒋᔭᐅᔪᑦ. 
 

 ᐱᓕᕆᐊᕆᓗᒋᑦ ᒪᓕᒐᓕᕆᔨᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

o ᒪᓕᒐᓕᕆᔨᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅᑕᖃᓚᐅᖏᑦᑐᖅ. 
 

 ᐱᓕᕆᐊᕆᓗᒋᑦ ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

o ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅᑕᖃᓚᐅᖏᑦᑐᖅ. 
 

 ᐱᓕᕆᐊᕆᓗᒋᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

o ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖅᑕᖃᓚᐅᖏᑦᑐ ᒪᓕᒃᖢᒋᑦ ᐊᐱᖅᖁᑏᑦ ᒥᒃᓵᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 
 

 ᐱᓕᕆᐊᕆᓗᒋᑦ ᓄᓇᓕᖕᒥᑦ ᐊᑐᖅᑕᐅᔪᖕᓇᖅᑐᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ 
ᒥᒃᓵᓄᑦ ᐱᖁᔭᖅ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᕋᓛᑦ.  

o ᐱᓕᕆᐊᕆᑉᓗᒋᑦ ᐃᒥᐊᓗᖕᓂᑦ ᐊᐱᖅᖁᑎᒃᑯᑦ ᓂᕈᐊᖅᑎᑦᑎᓃᑦ ᖁᕐᓗᖅᑐᕐᒥᑦ ᐊᒻᒪᓗ ᐃᖃᓗᖕᓂᑦ 
 

 ᐱᕕᖃᖅᑎᓪᓗᒋᑦ ᐱᓕᕆᔩᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ ᑲᓇᑕᒥᑦ ᓂᕈᐊᖅᑎᑦᑎᔨᓂᒃ ᐊᔪᕈᖕᓃᖅᓴᐃᔨᒃᑯᑎᒍᑦ. 
(CEOT). 

o ᑎᑎᕋᕐᕕᖕᒥᑦ ᐱᓕᕆᔩᑦ ᐃᓱᒪᑕᐅᓃᑦ ᓯᕗᓕᐅᖅᑎᐅᓂᕐᒧᑦ ᓂᕈᐊᖅᑎᑦᑎᓂᕐᒥᑦ ᐃᓕᓐᓂᐊᖃᑕᐅᓚᐅᖅᑐᑦ 
ᑲᒪᒋᔭᐅᔪᒥᑦ CEOT-ᑯᓐᓄᑦ. 
 

 ᐃᓚᐅᑉᓗᑎᒃ ᑲᓇᑕᒥᑦ ᑲᑎᒪᓂᖏᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ ᓴᒡᒐᕉᑦ 2023-ᒥᑦ. 
o ᐃᓚᐅᑉᓗᑎᒃ ᑲᓇᑕᒥᑦ ᑲᑎᒪᓂᖏᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ ᓴᒡᒐᕉᑦ 2023-ᒥᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ ᐱᓕᕆᐊᕆᐊᒃᓴᓄᑦ ᐸᕐᓇᐅᑎ 2024-2027 

 

ᓯᕗᓪᓕᖅᐸᐅᑎᔭᐅᓂᐊᖅᑐᑦ ᓂᕈᐊᖅᑐᓕᕆᔨᐅᑉ ᐊᖓᔪᖅᖄᖓᑕ ᑎᑎᕋᕐᕕᖓᓄᑦ 2024-2027 
 

ᓯᕗᓪᓕᖅᐸᐅᑎᔭᐅᓂᐊᖅᑐᑦ 2024-2025 

 

• ᐸᕐᓇᒃᐸᓪᓕᐊᓕᕐᓗᓂ 7-ᒋᔭᖓᓂᑦ ᓄᓇᕗᒻᒥ ᑭᑐᓗᒃᑖᓄᑦ ᓂᕈᐊᖅᑎᑦᑎᓂᖅ. 

• ᐊᐅᓚᓪᓗᒋ ᒪᓕᒐᓕᐅᖅᑎᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ.  

• ᐊᐅᓚᓪᓗᒋ ᒪᐃᔭᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  

• ᐊᐅᓚᓪᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ.  

• ᐊᐅᓚᓪᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ 
ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᕋᓛᑦ. 

• ᐱᓕᕆᔨᐅᔪᑦ ᐊᔪᕈᖕᓃᖅᓴᓂᕐᒧᑦ ᐱᕕᖃᖅᑎᓪᓗᒋᑦ ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᔨᓂᒃ ᐊᔪᕈᖕᓃᖅᓴᐃᔩᑦ-ᑎᒍᑦ (CSEOT). 

• ᑲᑎᒪᖃᑕᐅᓗᓂ ᑲᓇᑕᒥᑦ ᑲᑎᒪᓂᖏᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ. 

 

ᓯᕗᓪᓕᖅᐸᐅᑎᔭᐅᓂᐊᖅᑐᑦ 2025-2026 

 

• ᓂᕈᐊᖅᑎᑦᑎᓂᖃᕐᓗᓂ 7-ᒋᔭᖓᓂᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ  

• ᐊᐅᓚᓪᓗᒋ ᒪᓕᒐᓕᐅᖅᑎᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ. 

• ᐊᐅᓚᓪᓗᒋ ᒪᐃᔭᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

• ᐊᐅᓚᓪᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ. 

• ᐊᐅᓚᓪᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ 
ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᕋᓛᑦ. 

• ᐱᓕᕆᔨᐅᔪᑦ ᐊᔪᕈᖕᓃᖅᓴᓂᕐᒧᑦ ᐱᕕᖃᖅᑎᓪᓗᒋᑦ ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᔨᓂᒃ ᐊᔪᕈᖕᓃᖅᓴᐃᔩᑦ-ᑎᒍᑦ (CSEOT). 

• ᑲᑎᒪᖃᑕᐅᓗᓂ ᑲᓇᑕᒥᑦ ᑲᑎᒪᓂᖏᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ ᐱᓕᕆᐊᕆᐊᒃᓴᓄᑦ ᐸᕐᓇᐅᑎ 2024-2027 

 

ᓯᕗᓪᓕᖅᐸᐅᑎᔭᐅᓂᐊᖅᑐᑦ 2026-2027 

 

• ᐸᕐᓇᒃᐸᓪᓕᐊᓕᕐᓗᓂ ᐱᖓᓱᒋᔭᖓᓂᑦ ᕼᐋᒻᓚᒃᑯᑦ ᑭᑐᓗᒃᓗᑖᓂᒃ ᓂᕈᐊᖅᑎᑦᑎᓂᖅ. 

• ᐊᐅᓚᓪᓗᒋ ᒪᓕᒐᓕᐅᖅᑎᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ.  

• ᐊᐅᓚᓪᓗᒋ ᒪᐃᔭᓄᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  

• ᐊᐅᓚᓪᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ.  

• ᐊᐅᓚᓪᓗᒋᑦ ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ 
ᐊᐱᖅᓲᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᕋᓛᑦ. 

• ᐱᓕᕆᔨᐅᔪᑦ ᐊᔪᕈᖕᓃᖅᓴᓂᕐᒧᑦ ᐱᕕᖃᖅᑎᓪᓗᒋᑦ ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᔨᓂᒃ ᐊᔪᕈᖕᓃᖅᓴᐃᔩᑦ-ᑎᒍᑦ (CSEOT). 

• ᑲᑎᒪᖃᑕᐅᓗᓂ ᑲᓇᑕᒥᑦ ᑲᑎᒪᓂᖏᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ ᐱᓕᕆᐊᕆᐊᒃᓴᓄᑦ ᐸᕐᓇᐅᑎ 2024-2027 

 

ᑎᑎᖅᑲᒧᑦ ᐃᓚᒋᔭᐅᔪᖅ A - ᐃᓅᔪᓂᒃ ᐱᓕᕆᔨᖃᕐᓂᕐᒧᑦ ᐸᕐᓇᐅᑎ 

ᐱᓕᕆᔨᓄᑦ ᐃᓂᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᓇᑦᑎᐊᑦ 31, 2023 

ᒐᕙᒪᒃᑯᓐᓂᑦ ᐱᓕᕆᔨᓄᑦ ᐊᕐᕌᒍᑕᒫᖅ ᐅᓂᑉᑳᖓᓂᑦ ᐊᒻᒪᓗ ᑭᒡᒐᖅᑐᖅᑎ ᒐᕙᒪᒃᑯᓐᓂᑦ ᐱᓕᕆᔨᓄᑦ ᐱᔾᔪᑎᓕᖕᒥᑦ 

ᐅᓂᑉᑳᖓᓂᑦ, ᓄᓇᕗᒻᒥ ᒐᕙᒪᒃᑯᑦ ᐅᖃᐅᓯᖃᖅᑐᑦ ᐃᓂᐅᔪᓂᑦ ᐊᕐᕕᓂᓕᖕᓂᑦ ᐱᓕᕆᔨᓄᑦ ᐃᓂᖏᓐᓂᑦ: 

ᐃᓱᒪᑕᐅᓃᑦ, ᐊᖓᔪᒃᖡᑦ ᐊᐅᓚᑦᑎᔩᑦ, ᕿᑎᐊᓃᖓᔪᑦ ᐊᐅᓚᑦᑎᔩᑦ, ᐊᔪᙱᓐᓂᖃᖅᑐᑦ, ᐃᓚᖓᒍᑦ 

ᐊᔪᙱᓐᓂᖃᖅᑐᑦ ᐊᒻᒪᓗ ᑎᑎᕋᕐᕕᖕᒥᑦ ᐊᐅᓚᑦᑎᓂᕐᒧᑦ ᐃᑲᔪᐃᔪᑦ.   ᐅᑯᐊ ᐊᑐᖅᑐᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ: 
 

ᐃᓂᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ 

ᐃᓱᒪᑕᐅᓃᑦ ᐊᑐᙱᑦᑐᖅ 

ᐊᖓᔪᒃᖠᖅ ᐊᐅᓚᑦᑎᔨ     ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᖅᑎᖓ (ᐃᓐᓄᒃᑕᐅᓯᒪᙱᑦᑐᖅ)  

ᕿᑎᐊᓃᖓᔪᖅ ᐊᐅᓚᑦᑎᔨ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ, ᑎᑎᕋᕐᕕᖕᒧᑦ ᐊᒻᒪᓗ ᓂᕈᐊᒐᒃᓴᓄᑦ 

ᐱᔾᔪᑎᓖᑦ ᐊᐅᓚᑦᑎᔨ ᐊᐅᓛᖅᑎᑦᑎᓂᕐᓄᑦ ᐊᒻᒪᓗ 

ᑐᓴᐅᒪᑎᑦᑎᓂᕐᒧᑦ 

ᐊᔪᙱᓐᓂᓕᒃ ᐱᑕᖃᙱᑦᑐᖅ 

ᐃᓚᖓᒍᑦ ᐊᔪᙱᓐᓂᓕᒃ     ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐱᓕᕆᔨ 

ᑎᑎᕋᕐᕕᖕᒥᑦ ᐃᑲᔪᖅᑎ          ᐱᑕᖃᙱᑦᑐᖅ 

 

ᐱᔾᔪᑎᒋᑉᓗᒍ ᐊᔾᔨᒌᙱᓐᓂᖏᑦ ᓂᕈᐊᖅᑎᑦᑎᖃᑦᑕᕐᓃᑦ, ᐊᒻᒪᓗ ᑭᒡᓕᖃᕐᓂᖏᑦ ᖃᑉᓯᐅᓂᖏᑦᑕ ᐃᓂᐅᔪᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂᑦ, ᑕᒪᓗᒃᑖᖅ ᐱᓕᕆᔩᑦ ᐃᓂᖓᓃᖓᔪᑦ ᐃᓐᓄᒃᑕᐅᓯᒪᙱᑦᑐᑦ.  ᐊᒥᓱᑲᓪᓚᖕᓂᒃ 

ᐱᓕᕆᓚᐅᐱᓪᓚᒃᑐᖃᓕᖃᑦᑕᖅᑐᖅ ᖃᖓᒃᑰᖓᔭᕆᐊᖃᕐᓂᖏᑦ ᓂᕈᐊᖅᑎᑦᑎᓃᑦ ᒪᓕᒃᖢᒋᑦ, ᐊᒻᒪᓗ ᐊᓯᖏᓐᓂᒃ 

ᓂᕈᐊᖅᑎᑦᑎᓂᒃᑲᓐᓂᐅᖃᑦᑕᕆᐊᓖᑦ ᐊᒻᒪᓗ ᐊᐱᖅᑯᑏᑦ ᒥᒃᓵᒪᓄᑦ ᓂᕈᐊᖅᑎᑦᑎᓂᕐᓄᑦ ᐱᓕᕆᐊᖃᕌᖓᑦ.   
 

ᓇᑦᑎᐊᑦ 31, 2023-ᒥᑦ, ᐃᓚᖓᑦ ᓯᑕᒪᐅᔪᓂᑦ ᐃᓂᐅᔪᑦ (25%) ᐃᓂᓕᐅᖅᓯᒪᔪᖅ ᐊᖓᔪᒃᖠᖅ ᐊᐅᓚᑦᑎᔨᐅᓂᕐᒧᑦ, 
ᒪᕐᕉᒃ ᐃᓂᐅᔪᓂᑦ ᐃᓂᓕᐅᖅᓯᒪᑉᓗᑎᒃ ᕿᑎᐊᓂᑦ ᐊᐅᓚᑦᑎᔨᐅᓂᕐᒧᑦ (50%), ᐊᒻᒪᓗ ᐊᑕᐅᓯᖅ ᐃᓂᓕᐅᖅᓯᒪᔪᖅ 

ᐃᓚᖓᒍᑦ ᐊᔪᙱᓐᓂᖃᕐᓂᕐᒧᑦ (25%). 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑳᓐᑐᕌᒃᑕᐅᑉᓗᓂ ᐃᓂᐅᔪᖅ ᑎᒃᑯᐊᖅᑕᐅᓯᒪᑉᓗᓂ ᑲᒥᓯᓇᒧᑦ ᐃᒪᓐᓈᖅᑑᑕᐅᑉᓗᓂ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᐃᖕᒥᒃᑯᑦ ᐊᐅᓛᖅᑎᑦᑎᓂᕐᒧᑦ ᐱᓕᕆᔨᐅᔪᖅ ᒪᓕᒐᓕᐅᕐᕕᖕᒧᑦ.  ᑕᐃᒪᓐᓇᒧᑦ, ᐃᓂᐅᔪᖅ 

ᐃᓚᐅᖏᑦᑐᖅ ᑕᒡᕙᓂ ᐅᓂᑉᑳᒥᑦ. 
 

ᐃᓂᖃᕐᓂᖓ ᑎᑎᕋᕐᕕᖕᒥᑦ 
 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᖓᓱᓂᑦ ᓯᑕᒪᐅᔪᓂᑦ ᐱᓕᕇᓐᓇᐅᔭᖅᑐᓂᒃ ᐃᓂᖃᖅᑐᖅ, 75%-ᖑᑉᓗᓂ 

ᐃᓂᖃᕐᓂᕐᒧᑦ.  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ ᐱᓕᕆᐊᕆᐊᒃᓴᓄᑦ ᐸᕐᓇᐅᑎ 2024-2027 

 

ᐃᓅᔪᓂᒃ ᐱᓕᕆᑎᑦᑎᓂᖅ ᐱᓕᕆᔨᓄᑦ ᐃᓂᐅᔪᓄᑦ�

�

ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒫᓐᓇᐅᔪᖅ ᐃᓂᖃᕐᓂᖓᓂᑦ (2023). 

ᓇᑦᑎᐊᑦ 31, 2023-ᒥᑦ, ᐱᖓᓱᑦ ᐱᓕᕇᓐᓇᐅᔭᖅᑐᓄᑦ ᐃᓂᐅᔪᑦ ᐃᓐᓄᒃᑕᐅᓯᒪᓚᐅᖅᑐᑦ 100%-ᒥᒃ 

ᐃᓅᔪᑦ ᐱᓕᕆᔨᓄᑦ. 
 

ᐱᓕᕆᔨᓄᑦ ᐃᓂᐅᔪᑦ 
ᑲᑎᖦᖢᒋᑦ ᐃᓂᐅᔪᑦ ᐃᓅᔪᑦ ᐱᓕᕆᔪᑦ 

ᖃᑉᓯᐅᓂᖏᑦ 
ᐃᓂᐅᔪᑦ ᐃᓐᓄᒃᑕᐅᓯᒪᔪᑦ 

%-ᖏᑦ 
ᐃᓂᖃᕐᓂᖅ 

ᐃᓅᔪᑦ ᐱᓕᕆᔪᑦ %-ᖏᑦ ᐃᓅᔪᑦ 

ᐃᓱᒪᑕᐅᓃᑦ - - - - - 

ᐊᖓᔪᒃᖠᖅ ᐊᐅᓚᑦᑎᔨ 1 0 0% 0 0% 

ᕿᑎᐊᓃᖓᔪᖅ ᐊᐅᓚᑦᑎᔨ 2 2 100% 2 100% 

ᐊᔪᙱᓐᓂᓕᒃ - - - - - 

ᐃᓚᖓᒍᑦ ᐊᔪᙱᓐᓂᓕᒃ 1 1 100% 1 100% 

ᑎᑎᕋᕐᕕᖕᒥᑦ ᐃᑲᔪᖅᑎ - - - - - 

ᑲᑎᖦᖢᒋᑦ 4 3 75% 3 100% 

 

ᐊᑐᖅᖢᒍ ᖃᓄᐃᑦᑑᓂᖓ ᐊᒻᒪᓗ ᐱᔾᔪᑕᐅᔪᖅ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ 

ᓂᕈᐊᖅᑎᑦᑎᓂᕐᓄᑦ ᖃᖓᒃᑯᑐᐃᓐᓇᖅ ᐅᑭᐅᕐᒥᑦ, 22-ᓄᑦ ᑎᑭᖦᖢᒋᑦ ᓂᕈᐊᖅᑐᓕᕆᔩᑦ ᐊᒻᒪᓗ 39 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ ᐃᓚᐅᖃᑕᐅᓯᒪᔪᑦ ᑳᓐᑐᕌᒃᑕᐅᑉᓗᑎᒃ 8-ᓄᑦ ᐱᓇᓱᐊᕈᓯᕐᓄᑦ 

ᐊᑯᓂᐅᑎᒋᔪᒧᑦ.  ᐊᒻᒪᓗ, 128-ᓄᑦ ᑎᑭᖦᖢᒍ ᓂᕈᐊᕆᐊᖅᑐᕐᕕᖕᒥᑦ ᐱᓕᕆᔩᑦ ᐃᓚᐅᖃᑕᐅᖃᑦᑕᖅᑐᑦ 

ᓂᕈᐊᖅᑎᑦᑎᓂᖃᖅᑎᓪᓗᒋᑦ.  ᑕᒪᓗᒃᑖᖅᑲᔭᖅ ᐱᓕᕆᔩᑦ ᓄᓇᓕᖕᒥᑦ ᐱᓕᕆᔨᑖᖑᖃᑦᑕᖅᑐᑦ ᐃᓅᔪᑦ, 

ᐊᒻᒪᓗ ᐊᒥᓱᑦ ᐃᓄᒃᑎᑐᑦ ᐅᖃᓪᓚᖃᑦᑕᖅᖢᑎᒃ, ᐱᔭᕆᐊᖃᖅᑎᑕᐅᖕᒪᑦ ᐱᖁᔭᕐᒥᑦ ᖃᐅᔨᒪᓗᑎᒃ 

ᓄᓇᓕᖏᓐᓂᒃ ᐊᒻᒪᓗ ᑐᓴᐅᒪᑎᑦᑎᓂᐊᕐᓗᑎᒃ ᐅᖃᓪᓚᒍᖕᓇᑦᑎᐊᕐᓗᑎᒃ ᓄᓇᓕᖕᒥᐅᓂᒃ. 
 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᓛᓐᓂᒃᑯᑦ ᐱᓕᕆᓚᐅᐱᓪᓚᒃᑐᓂᒃ ᐱᓕᕆᔨᑖᖃᑦᑕᖅᑐᑦ 

ᐋᖅᑭᒃᓯᒪᔪᒥᒡᓘᓐᓃᑦ ᖃᓄᖅ ᐊᑯᓂᐅᑎᒋᔪᒥᑦ ᐱᓕᕆᐊᒃᓴᖃᓗᐊᖅᑎᓪᓗᑕ, ᐅᕝᕙᓘᓐᓃᑦ 

ᐃᑲᔪᕐᓂᐊᖅᑐᓂᒃ ᐃᓐᓄᒃᑕᐅᓯᒪᙱᑦᑐᓂᒃ ᐃᓂᐅᔪᓂᒃ ᐱᔾᔪᑎᒋᑉᓗᒋᑦ ᓴᖅᑭᑕᐅᓚᐅᖏᑦᑐᑦ ᐃᓂᐅᔪᑦ, 

ᐃᓕᓐᓂᐊᕆᐊᖅᓯᒪᓂᖏᓐᓄᑦ, ᓄᑕᕋᖅᑖᕐᓂᖏᓐᓄᑦ, ᕿᑲᕐᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐋᓐᓂᐊᕐᓂᕐᒧᑦ ᐱᓕᕆᙱᓐᓂᕐᒧᑦ.  ᓇᑦᑎᐊᑦ 31, 2022-ᒥᑦ, ᑎᑎᕋᕐᕕᒃ ᐊᑕᐅᓯᕐᒥᒃ ᐋᖅᑭᒃᓯᒪᔪᒥᒃ ᖃᓄᖅ 

ᐊᑯᓂᐅᑎᒋᔪᒥᑦ ᐱᓕᕆᔨᑖᓚᐅᖅᑐᖅ ᐃᑲᔪᕐᓂᐊᕐᓗᓂ ᐸᕐᓇᒃᐸᓪᓕᐊᓂᑉᑎᖕᓂᑦ ᐊᕐᕕᓂᓕᖓᓂᑦ 

ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ. 

 

ᓇᑦᑎᐊᑦ 31, 2023-ᒥᑦ, ᑎᑎᕋᕐᕕᒃ ᐊᑕᐅᓯᕐᒥᒃ ᑭᒡᓕᖃᖅᖢᓂ ᓄᖅᖃᕐᕕᒃᓴᖓᓂ ᐱᓕᕆᔨᖃᓚᐅᖅᑐᑦ 

ᐊᒻᒪᓗ ᐊᑕᐅᓯᕐᒥᒃ ᐱᓕᕆᔨᒥᒃ ᐊᓯᐊᓂᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓂᙶᖅᑐᒥᒃ.  

ᐃᓄᒃᑎᑐᑦ ᐱᔭᕆᐊᖃᕐᓂᖅ ᐱᓕᕆᔨᓄᑦ ᐃᓂᐅᔪᒧᑦ 
 

ᑎᑎᕋᕐᕕᒃ ᐃᓕᑕᖅᓯᔪᖅ ᐱᒻᒪᕆᐅᖕᒪᑦ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᑎᓪᓗᒍ.  ᐅᖃᐅᓯᓄᑦ ᐱᔭᒃᓴᐅᑎᑕᐅᔪᑦ ᒪᓕᒃᖢᒋᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.   ᑎᑎᕋᕐᕕᒃ ᐃᑲᔪᖅᑐᐃᔪᖅ ᐊᑐᖅᑕᐅᓂᖓᓄᑦ ᐃᓄᒃᑎᑐᑦ ᐱᓕᕆᕝᕕᖕᒥᑦ, ᐊᒻᒪᓗ 

ᐱᔭᕆᐊᖃᖅᖢᓂ ᒪᓕᒃᖢᒍ ᐱᖁᔭᖅ ᑐᓴᐅᒪᑎᑦᑎᓂᐊᕐᓗᓂ ᐃᓄᓗᒃᑖᓂᒃ. 

 

ᐃᓄᒃᑎᑐᑦ ᐅᖃᐅᓯᕐᒥᑦ ᐊᔪᙱᓐᓂᖃᕐᓂᖅ ᐱᒻᒪᕆᐅᔪᖅ ᐱᔨᑦᑎᕋᐃᓂᐊᕐᓗᓂ ᐃᓄᓗᒃᑖᓂᒃ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ, ᑭᓯᐊᓂ ᑕᒪᓐᓇ ᐱᒻᒪᕆᐅᓗᐊᖅᑐᖅ ᑕᒡᕙᐅᖃᑎᒋᓗᒋᑦ ᓂᕈᐊᒐᒃᓴᐃᑦ ᐊᒻᒪᓗ ᓂᕈᐊᖅᑏᑦ 

ᓄᓇᓕᖕᒦᖓᔪᒃᑯᑦ. 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑕᐅᓯᕐᒥᒃ ᐱᓕᕆᐊᒃᓴᒥᑦ ᐃᓄᒃᑎᑑᕈᖕᓇᑦᑎᐊᖅᑐᒧᑦ ᐃᓐᓄᒃᑕᐅᓯᒪᓗᓂ, ᐊᒻᒪᓗ ᐱᖓᓱᑦ 

ᐃᓂᐅᔪᑦ ᐃᓕᑕᖅᓯᓯᒪᔪᑦ ᐃᓄᒃᑎᑐᑦ ᑎᑎᕋᕈᖕᓇᕐᓗᓂ ᐊᒻᒪᓗ ᐅᖃᓕᒫᕈᖕᓇᕐᓗᓂ ᐃᑲᔪᑕᐅᓇᔭᕐᓂᖓᓄᑦ.  

 

ᐊᔪᕈᖕᓃᖅᓴᐃᓂᖅ ᐊᒻᒪᓗ ᐱᕙᓪᓕᐊᓂᕐᒧᑦ ᐸᕐᓇᐅᑏᑦ 

 

ᑎᑎᕋᕐᕕᒃᐳᑦ ᐊᑐᖃᑦᑕᐃᓐᓇᖅᑐᑦ ᖃᓄᐃᓐᓂᕐᒧᑦ ᕿᒥᕐᕈᓂᕐᓂᒃ ᐃᓚᐅᑎᓐᓂᐊᕐᓗᒋᑦ ᐱᓕᕆᔨᖏᑦ ᐱᕙᓪᓕᐊᓂᖃᕈᒪᔪᑦ 

ᐱᓕᕆᐊᖏᓐᓂᑦ.  ᑕᐃᒪᓐᓇᐃᓕᐅᕐᓂᒃᑯᑦ, ᑎᑎᕋᕐᕕᒃ ᐊᔪᕈᖕᓃᖅᓴᐃᓂᖃᖃᑦᑕᕐᒥᔪᖅ ᐊᒻᒪᓗ ᐱᕙᓪᓕᐊᓂᕐᒧᑦ ᐸᕐᓇᐅᑎᓂᒃ 

ᐃᓕᑕᕆᓂᐊᕐᓗᒋᑦ ᐱᓕᕆᔨᐅᑉ ᐱᔪᒪᔭᖏᑦ ᐊᒻᒪᓗ ᐊᔪᕈᖕᓃᖅᓴᖅᑕᐅᔭᕆᐊᖃᕐᓂᖏᑦ ᐋᖅᑭᒃᓯᓂᐊᕐᓗᓂ ᐸᕐᓇᐅᑎᒥᒃ 

ᐃᑲᔪᖅᑐᒥᒃ ᐱᓕᕆᔨᓂᒃ ᐱᓕᕆᑎᓪᓗᒋᑦ. 

 

ᒫᓐᓇᐅᔪᖅ ᐱᔾᔪᑕᐅᔪᑦ ᐊᒻᒪᓗ ᐱᕕᖃᕐᓃᑦ 

 

ᖃᑉᓯᐊᕐᔪᖕᓂᒃ ᐅᒃᑯᐃᖓᑎᑦᑎᓯᒪᔪᑦ ᐱᓕᕇᓐᓇᕐᓂᐊᖅᑐᓂᒃ ᐱᔾᔪᑎᒋᑉᓗᒍ ᒫᓐᓇᐅᔪᖅ ᐊᔪᙱᓐᓂᕆᔭᖏᑦ ᐱᓕᕆᔨᐅᔪᑦ.  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ ᐃᓂᐅᔪᖅ ᐅᒃᑯᐃᖔᖅᑎᑕᐅᓯᒪᔪᖅ, ᑭᓯᐊᓂ ᓴᖅᑭᔮᖅᑎᓐᓂᐊᕐᓗᒍ ᐱᓕᕆᐊᒃᓴᖅ ᐊᒻᒪᓗ 

ᐃᓐᓄᒃᑕᐅᑎᓪᓗᒍ ᐱᐊᓂᒃᓯᒪᙱᑦᑐᖅ ᐅᑉᓗᒥᒧᑦ ᑎᑭᖦᖢᒍ.  

 

ᐃᓕᓐᓂᐊᖅᓯᒪᔭᕆᐊᖃᕐᓂᐅᒐᓗᐊᖅᑎᓪᓗᒍ ᐃᓚᖏᓐᓄᑦ ᐃᓂᐅᔪᓄᑦ, ᑎᑎᕋᕐᕕᒃ ᐃᓕᑕᖅᓯᓯᒪᔪᖅ ᖃᐅᔨᓴᐃᓂᕐᒧᑦ 

ᐱᓕᕆᐊᒃᓴᐃᓂᖅᑕᖃᕆᐊᖃᕐᓂᖓᓄᑦ ᖃᓄᐃᑦᑑᓂᖏᓐᓄᑦ ᐃᓕᓐᓂᐊᖅᓯᒪᓃᑦ ᐊᒻᒪᓗ ᐱᓕᕆᓯᒪᓂᑰᖏᓐᓄᑦ ᐱᔭᕆᐊᓖᑦ 

ᐅᖓᑖᓅᖓᓗᐊᖅᑎᓐᓂᐊᖏᓪᓗᒋᑦ ᐊᒻᒪᓗ ᐊᔾᔨᒋᔭᖏᓐᓂᒃ ᐱᖃᕐᓂᕐᒧᑦ ᐃᓱᒪᒋᔭᐅᓗᑎᒃ.  2018-2019-ᒥᑦ, ᑎᑎᕋᕐᕕᒃ 

ᕿᒥᕐᕈᓂᖃᓚᐅᖅᑐᑦ ᐊᒻᒪᓗ ᐋᖅᑭᒋᐊᖅᓯᓂᖃᖅᖢᑎᒃ ᐱᓕᕆᐊᒃᓴᓗᒃᑖᑦ ᖃᓄᐃᑦᑑᓂᖏᓐᓂᒃ ᑕᑯᒃᓴᐅᑎᓐᓂᐊᕐᓗᒋᑦ 

ᐱᔭᕆᐊᖃᕐᓂᓪᓚᑦᑖᖑᔪᑦ, ᐊᒻᒪᓗ ᐲᖅᑕᐅᓗᒃᑖᕐᓗᑎᒃ ᑐᓗᖅᑕᕈᑕᐅᔪᑦ ᐊᔪᖅᑎᑦᑎᓂᐅᔪᖕᓇᖅᑐᑦ ᐃᓅᔪᓂᒃ 

ᐱᓕᕆᐊᖅᑖᖅᑎᑦᑎᓂᕐᒧᑦ.  

ᐱᔾᔪᑎᖃᖅᑐᖅ ᐃᓅᔪᓂᒃ ᐱᓕᕆᑎᑦᑎᓂᕐᒧᑦ ᑐᕌᒐᕐᓂᑦ 

 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐋᖅᑭᓚᐅᖅᑕᖓ ᐃᓅᔪᓂᒃ ᐱᓕᕆᔨᑖᕐᓂᕐᒧᑦ ᑐᕌᒐᖓᑦ ᐃᓱᒪᒋᑉᓗᒋᑦ 

ᐱᓕᕆᐊᒃᓴᐃᑦ ᐊᒻᒪᓗ ᐱᔭᐅᔪᒪᔪᑦ ᓄᓇᕗᒻᒥ ᐃᓗᐃᑦᑑᖓᑉᓗᒍ ᐊᒻᒪᓗ ᓄᓇᓕᖕᒥᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᑎᑎᕋᕐᕕᖃᕐᕕᒋᔭᖓ.  ᐊᔾᔨᖏᓐᓂᒃ ᐱᔾᔪᑕᐅᔪᓂᒃ ᐃᓱᒪᒋᔭᖃᖅᓯᒪᔪᑦ.  ᐃᓚᖏᑦ ᐃᓚᐅᔪᖕᓇᖅᑐᑦ:  

 

 ᒪᓂᒪᓂᖏᑦ, ᐱᔪᒪᓂᖏᑦ ᐊᒻᒪᓗ ᓇᓃᓐᓂᕆᔭᖏᑦ ᐸᕐᓇᒃᓯᒪᓂᖏᑦᑕ ᐃᓅᔪᑦ ᒐᕙᒪᒃᑯᓐᓂᑦ ᐱᓕᕆᓂᐊᕐᓗᑎᒃ, 
ᑎᑎᕋᐅᓯᐅᓯᒪᓂᖓᑐᑦ ᓄᓇᕗᒻᒥ ᐃᓅᔪᓂᒃ ᐱᓕᕆᐊᒃᓴᖅᓯᐅᖅᑐᓂᑦ ᖃᐅᔨᓴᐃᓂᖅ ᐊᒻᒪᓗ ᑕᒪᒃᑯᓄᙵ ᓇᐃᓈᖅᓯᒪᔪᑦ 
ᐱᓕᕆᐊᖑᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ; 
 

 ᖃᓄᐃᓕᐅᖅᐸᓪᓕᐊᓃᑦ ᖃᑉᓯᐅᓂᖏᑦ ᐃᓅᔪᑦ ᐊᔪᙱᑐᐃᓐᓇᕆᐊᓖᑦ ᒫᓐᓇᐅᔪᖅ ᒪᓂᒪᔪᓄᑦ ᐱᓕᕆᐊᒃᓴᓄᑦ 
ᐅᕝᕙᓘᓐᓃᑦ ᐱᔭᐅᔪᒪᔪᑦ ᐱᓕᕆᐊᒃᓴᐃᑦ; 

 
 ᖃᓄᐃᓕᐅᖅᐸᓪᓕᐊᓃᑦ ᖃᑉᓯᐅᓂᖏᑦ ᐃᓅᔪᑦ ᐊᔪᙱᓐᓂᖅᑖᕋᑕᕈᖕᓇᖅᑐᑦ ᒪᓂᒪᔪᓄᑦ ᐱᓕᕆᐊᒃᓴᓄᑦ ᐅᕝᕙᓘᓐᓃᑦ 

ᐱᔭᐅᔪᒪᔪᑦ ᐱᓕᕆᐊᒃᓴᐃᑦ; 
 
 ᐆᒃᑐᖅᑕᐅᔪᖕᓇᖅᑐᑦ ᐊᔪᙱᓐᓂᖃᖅᑐᓄᑦ ᐃᓅᔪᓄᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐊᓯᖏᓐᓂᓪᓗ ᐱᓕᕆᔨᑎᑦᑎᓄᑦ 

ᓄᓇᕗᒻᒥᑦ; 
 

 ᒫᓐᓇᓵᖅ ᖃᓄᐃᓕᐅᖅᐸᓪᓕᐊᓃᑦ ᐱᓕᕆᔨᑖᖅᑐᕐᓂᕐᒧᑦ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ;  
 

 ᐊᐅᓛᖅᑎᑦᑎᓂᕐᒧᑦ ᐱᔭᕆᐊᓖᑦ ᐊᒻᒪᓗ ᓈᒻᒪᒋᔭᐅᔪᑦ ᐱᓕᕆᐊᒃᓴᐃᑦ (ᐱᓕᕆᔩᑦ ᐅᑭᐅᒥᑦ) ᐊᒻᒪᓗ ᑮᓇᐅᔭᖅᑑᑏᑦ; 
ᐊᒻᒪᓗ  
 

 ᐃᓐᓄᒃᑕᐅᓯᒪᙱᑦᑐᑦ ᐱᓕᕆᐊᒃᓴᐃᑦ ᐊᒻᒪᓗ ᓂᕆᐅᒋᔭᐅᔪᑦ ᐱᓕᕆᔨᑖᖅᑐᕐᓂᕐᒧᑦ ᓈᓴᐅᑏᑦ ᑕᒡᕙᓂ 
ᐱᓕᕆᖃᑎᒌᓂᓪᓘᓐᓃᑦ.  

 

ᐋᖅᑭᒃᓯᓂᐊᕐᓗᓂ ᓇᐃᑦᑑᔪᒧᑦ ᐊᒻᒪᓗ ᕿᑎᐊᓃᖓᔪᒧᑦ ᑐᕌᒐᐅᔪᓂᑦ, ᑎᑎᕋᕐᕕᒃ ᐅᖓᑕᐅᑦᑎᓚᐅᖏᑦᑐᖅ ᓈᒻᒪᒋᔭᐅᔪᓂᒃ 
ᐱᓕᕆᐊᒃᓴᓄᑦ ᐃᓂᐅᔪᓂᑦ (ᐱᓕᕆᔩᑦ ᐅᑭᐅᒥᑦ) ᐊᑐᓂ ᐱᓕᕆᐊᓄᑦ ᐃᓂᐅᔪᓂᑦ ᐅᑉᓗᒥᒧᑦ ᑎᑭᖦᖢᒍ ᐃᓅᔪᓂᒃ 
ᐱᓕᕆᑎᑦᑎᓂᕐᒧᑦ ᐸᕐᓇᐅᑎᒥᑦ.  
 

ᓇᐃᑦᑑᔪᒧᑦ ᐊᒻᒪᓗ ᕿᑎᐊᓃᖓᔪᒧᑦ ᑐᕌᒐᐅᔪᑦ  

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒫᓐᓇᐅᔪᖅ ᐃᓅᔪᓂᒃ ᐱᓕᕆᔨᒋᔭᖏᓐᓂᒃ ᐃᓂᖃᖅᑎᑦᑎᓂᐊᖅᑐᑦ ᐃᑲᔪᖅᑐᐃᓂᒃᑯᑦ 

ᐋᓐᓂᐊᖃᖅᑕᐃᓕᒪᓂᖃᖅᑐᒥᒃ ᐊᒻᒪᓗ ᖁᕕᐊᓇᖅᑐᒥᑦ ᐱᓕᕆᕝᕕᖃᕐᓂᒃᑯᑦ ᑎᑎᕋᕐᕕᖓᓐᓂᑦ.  ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᒥᑦ 

ᐱᔭᒃᓴᐃᑦ ᐊᒃᑐᐊᓂᖃᖅᑐᑦ ᐃᓅᔪᑦ ᐃᓅᖃᑎᒌᖕᓂᖏᓐᓄᑦ ᐱᒻᒪᕆᐅᒋᔭᐅᔪᓄᑦ. 

 

ᐸᕐᓇᐃᓂᕐᒥᑦ 2027-ᒧᑦ ᑎᑭᓪᓗᒍ ᐃᓚᐅᓂᐊᖅᑐᑦ ᑎᑎᕋᕐᕕᒃ ᑕᐅᑐᒐᖃᕐᓗᓂ ᑐᕌᖓᔪᓕᕆᓂᕐᓂᒃ ᐃᑲᔪᖅᑐᐃᔪᒥᒃ 
ᐱᓕᕆᔨᓂᒃ ᐸᐸᑦᑎᓂᕐᒧᑦ ᐊᒻᒪᓗ ᐃᑲᔪᖅᑐᐃᔪᖅ ᐱᓕᕆᐊᕐᒥᑦ ᓈᒻᒪᒃᓴᕐᓂᕐᒧᑦ.  ᑎᑎᕋᕐᕕᒃ ᐱᓕᕆᖃᑎᖃᐃᓐᓇᕐᓂᐊᖅᑐᖅ 
ᐱᓕᕆᔨᖏᓐᓂᒃ ᐊᖓᔪᒃᖠᐅᓃᑦ ᐱᓕᕆᐊᓂᒃ ᐃᓂᐅᔪᓄᑦ ᐱᓕᕆᐊᖅᑖᕈᒪᔪᓄᑦ. 

ᑎᑎᖅᑲᒧᑦ ᐃᓚᒋᔭᐅᔪᖅ B - ᑮᓇᐅᔭᐃᑦ ᒥᒃᓵᓄᑦ ᓇᐃᓈᖅᓯᒪᔪᑦ 
 

ᐱᓕᕆᐊᒃᓴᐃᑦ ᒥᒃᓵᓄᑦ ᓇᐃᓈᖅᓯᒪᔪᖅ  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ  

ᑎᑎᕋᕐᕕᖓ 

2023-2024 

ᓇᓚᐅᑦᑖᖅᑕᐅᔪᑦ 
2024-2025 

ᐸᕐᓇᐅᑕᐅᔪᑦ 
2025-2026 

ᐸᕐᓇᐅᑕᐅᔪᑦ 
2026-2027 

ᐸᕐᓇᐅᑕᐅᔪᑦ 

$000 
ᐱᓕᕆᔩᑦ 
ᐅᑭᐅᒥᒃ $000 

ᐱᓕᕆᔩᑦ 
ᐅᑭᐅᒥᒃ $000 

ᐱᓕᕆᔩᑦ 
ᐅᑭᐅᒥᒃ $000 

ᐱᓕᕆᔩᑦ 
ᐅᑭᐅᒥᒃ 

ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ 1,027 41 1,032 4 1,032 4 1,032 4 

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ - - - - - - - - 

ᑮᓇᐅᔭᖅᑖᖑᔪᑦ ᑐᓂᕐᕈᓯᐊᓪᓗ - - - - - - - - 

ᑕᒃᐸᒃᑯᐊᑐᐃᓐᓇᐃᑦ ᑲᑎᖦᖢᒋᑦ 1,027 
 

1,032 
 

1,032 
 

1,032 
 

ᐊᓯᖏᑦ ᐊᐅᓛᖅᑎᑦᑎᓂᕐᒧᑦ 
ᑲᒪᒋᔭᐅᓂᖓᓄᓪᓗ 

 

ᐃᖏᕐᕋᔭᖕᓂᖅ 50 
 

50 
 

50 
 

50 
 

ᐊᑐᖅᑕᐅᔪᑦ ᐱᖁᑏᓪᓗ 50 
 

50 
 

50 
 

50 
 

ᓂᐅᕕᖅᑕᐅᔪᓄᑦ ᐱᔨᑦᑎᕋᐅᑏᑦ 50 
 

50 
 

50 
 

50 
 

ᐱᔨᑦᑎᕋᐃᓂᕐᒧᑦ ᑳᓐᑐᕌᒃᑕᐅᔪᑦ 180 
 

538 
 

1,675 
 

175 
 

ᐊᑭᓕᐅᑏᑦ  100 
 

100 
 

100 
 

100 
 

ᐊᓯᖏᑦ ᐊᑐᕐᓂᑯᐃᑦ  31 
 

31 
 

31 
 

31 
 

ᐱᖁᑎᒋᔭᐅᔪᑦ  - 
 

- 
 

- 
 

- 
 

ᖃᕆᑕᐅᔭᐃᑦ ᐃᓚᖏᓪᓗ  - 
 

- 
 

- 
 

- 
 

ᑕᒃᐸᒃᑯᐊᑐᐃᓐᓇᐃᑦ ᑲᑎᖦᖢᒋᑦ 461  819 
 

1,956 
 

456 
 

ᑲᑎᓗᒃᑖᖅᖢᒋᑦ 1,488 4 1,851 4 2,9882 4 1,488 4 

 

 

1 ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᑉ ᑎᑎᕋᕐᕕᖓ ᓯᑕᒪᓂᒃ ᐱᓕᕇᓐᓇᐅᔭᖅᑐᓂᒃ ᐱᓕᕆᐊᓄᑦ ᐃᓂᖃᖅᑐᑦ ᐊᒻᒪᓗ ᐊᑕᐅᓯᕐᒥᒃ ᑳᓐᑐᕌᒃᑯᑦ ᐱᓕᕆᑎᑕᐅᔪᒥᒃ. 

2 ᐱᔾᔪᑎᖃᖅᑐᑦ ᐊᑭᐅᔪᓂᒃ ᐱᓕᕆᐊᖑᓂᖓᓄᑦ ᓄᓇᕗᑦ 7-ᒋᔭᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖓᓐᓄᑦ. 


